
 

  

http://web-journal.ru/                                                                      Часть-31_ Том-2_Октябрь-2024 
 

ЛУЧШИЕ ИНТЕЛЛЕКТУАЛЬНЫЕ  ИССЛЕДОВАНИЯ 

3 

ISSN: 

3030-3680 

ИЧКИ ИШЛАР ОРГАНЛАРИ ХОДИМЛАРИНИНГ 

ҚАҲРАМОНЛИГИ ВА УНИНГ ЁШЛАР ТАРБИЯСИГА ТАЪСИРИ 

 

Джумабоев Жалолиддин Зайниддинович 

Ўзбекистон Республикаси ИИВ Малака ошириш институти 

Жанговар тайёргарлик цикли ўқитувчиси 

shokiralbekov@gmail.com 

 

Аннотация: Мазкур мақолада Ўзбекистон Республикаси Ички ишлар 

органлари ходимларининг қаҳрамонлиги ва унинг ёшлар тарбиясига таъсири 

ҳакидаги маълумотлар ёритилган. Мақолада ички ишлар органлари ходимлари 

томонидан амалга оширилган қаҳрамонлик ҳаракатлари, уларнинг жамоат 

тартибини сақлашдаги аҳамияти ҳамда ёшлар орасида ахлоқий ва 

ватанпарварлик қадриятларини шакллантиришда тутган ўрни таҳлил 

қилинади. Қаҳрамонликнинг ёшларнинг касб танлашдаги мотивацияси ва 

шахсий ривожланишига қандай таъсир этиши ҳам ёритилган. 

Аннотация: В статье рассматривается героизм сотрудников органов 

внутренних дел Республики Узбекистан и его значительное влияние на 

воспитание молодежи. Особое внимание уделяется роли героических 

поступков в формировании у подрастающего поколения патриотических и 

нравственных ценностей. Автор отмечает, что героизм сотрудников 

внутренних дел способствует развитию у молодежи чувства долга, 

ответственности перед государством и стремления к служению обществу. 

В статье подчеркивается значимость примеров мужества для формирования 

моральных ориентиров и профессиональной ориентации молодых людей. 

Ключевые слова: героизм, сотрудники органов внутренних дел, 

патриотическое воспитание, молодежь, нравственные ценности, служба 

обществу, пример для подражания, профессиональная ориентация. 

Abstract: The article examines the heroism of the employees of the internal 

affairs bodies of the Republic of Uzbekistan and its significant impact on youth 

education. Special attention is given to the role of heroic acts in shaping patriotic 

and moral values among the younger generation. The author highlights that the 

heroism of internal affairs employees fosters a sense of duty, responsibility to the 

state, and a desire to serve society among the youth. The article emphasizes the 

importance of examples of bravery in shaping moral guidelines and professional 

orientation for young people. 

Keywords: heroism, internal affairs employees, patriotic education, youth, 

moral values, service to society, role model, professional orientation. 

 

КИРИШ  

Қаҳрамонлик бу қийин вазиятларда мардлик, олижаноблик намоён 

бўлиши билан боғлиқ тушунчадир. Бу ожизларни ҳимоя қилиш ёки 

адолатсизликка қарши курашиш каби ҳурмат ва ҳайратга лойиқ деб топилган 

ҳаракатларни ўз ичига олади. 

Ўзбекистон Республикаси Ички ишлар органлари ходимларининг 

қаҳрамонлиги ёшларнинг қадриятлари ва ватанпарварлик тарбиясини 

шакллантиришда муҳим ўрин тутади. Ички ишлар органлари ходимлари ҳар 

куни жамоат тартибини ва фуқаролар хавфсизлигини ҳимоя қилишда хавф-

ҳатарлар билан юзма-юз келадилар. Уларнинг садоқати, масъулияти ва касбига 

бўлган меҳри ўсиб келаётган авлод учун намуна бўлиб хизмат қилади, ёшларда 

фуқаролик масъулияти, ватанни ҳимоя қилишга ва жамият фаровонлиги учун 

хизмат қилишга тайёргарлик ҳиссини шакллантиради. 

АСОСИЙ ҚИСМ 

Ички ишлар органлари ходимларининг фаолияти кўпинча ҳаёт учун 

хавф туғдирувчи вазиятларда тезкор қарорлар қабул қилишни талаб қилади. 

Бундай вазиятлар жиноятчилик, терроризмга қарши курашиш, жамоат 

тартибсизликларини олдини олиш, фавқулодда вазиятларда инсонларни 

қутқариш каби масалаларни ўз ичига олади. Бу ходимлар томонидан амалга 

оширилган қаҳрамонлик ҳаракатлари давлат ва унинг фуқаролари 

манфаатларини ҳимоя қилишга садоқатини акс эттиради. 

Биргина мисол тариқасида, 1988 йилнинг 16 июнь куни “Чимкент” 

постида хизмат олиб борган пост - патруль хизмати ходимлари милиция 

старшиналари Муса Гашимов ва Олимжон Аскаров ҳамда жиноят қидирув 

хизмати инспектори Маткарим Матчоновлар постга террорчилар томонидан 

уюштирилган ҳужумни қайтариш чоғида вафот этганликларини ва ушбу 

мудҳиш воқеадан сўнг ушбу постга уларнинг номини барҳаёт этиш мақсадида 

“Уч қахрамон” деб ном берилганлигин таъкидлаб ўтишимиз даркор.         

Қаҳрамонлик мисоллари кўпинча оммавий ахборот воситаларида 

ёритилиб, жамоатчиликнинг мулкига айланади. Ҳаётларни қутқариш, 

жиноятларнинг олдини олиш ва экстремал вазиятлардаги ҳаракатлар ҳақидаги 

ҳикоялар фуқаролар орасида ички ишлар органлари ходимлари ва уларнинг 

ҳуқуқ-тартиботни сақлашдаги аҳамияти ҳақида юқори фикрни шакллантиради. 

Ёшлар, жамият ҳаётининг фаол иштирокчилари сифатида, ўрнак олиш 

учун ижобий мисолларга муҳтож. Ички ишлар органлари ходимлари ўз 

қаҳрамонлиги ва хизматга садоқати билан бундай мисолларни намоён 

этадилар ва ёшлар орасида ахлоқий ва ватанпарварлик қадриятларини 

шакллантиришга ёрдам берадилар. Шу ўринда зарурият сифатида тарихдан 

маълум бўлган маълумотларни ўрганар эканмиз, ёшларимизнинг онгига ёт 

ғояларнинг сингдирилишини, уларнинг олдини олиш ёки салбий оқибатларга 

олиб келмаслиги учун нима қилиш кераклигини Биринчи Президентимиз 

И.А.Каримов шундай изохлайди: “Бундай йўл одамларимиз авваламбор, 

ёшларимизнинг иймон-эътиқодини мустаҳкамлаш, иродасини бақувват 

қилиш, уларни ўз мустақил фикрига эга бўлган баркамол инсон этиб 

тарбиялаш. Уларнинг тафаккурида ўзлигини унутмаслик, ота-оналарнинг 

муқаддас қадриятларини асраб авайлаш ва хурмат қилиш фазилатларини қарор 

топтириш. Уларнинг мен ўзбек фарзандиман, деб ғурур ва ифтихор билан 

яшашига эришишдир”. 

Ватанпарварлик тарбияси: Ички ишлар ходимларининг қаҳрамонлик 

ҳаракатлари ёшлар орасида ватанпарварлик ҳиссини мустаҳкамлайди. 

Ходимлар мамлакатда тинчлик ва осойишталикни ҳимоя қилишини англаш 

ёшларни уларнинг изидан боришга илҳомлантиради, давлат ва жамият 

олдидаги бурч ҳиссини ривожлантиради. 

Ахлоқий-руҳий ривожланиш: Қаҳрамонлик жасорат, ҳалоллик, 

масъулият каби хислатлар билан боғлиқ. Ички ишлар ходимлари томонидан 

намоён этилган бу сифатлар ёшларда юқори ахлоқий стандартларни 

шакллантириб, уларни шахсий ва ижтимоий қадриятларни ривожлантиришга 

ундайди. 

Касбий йўналиш: Қаҳрамонлик мисоллари ёшлар учун касб танлашда 

мотивация вазифасини бажариши мумкин. Кўп ёшлар учун ички ишлар 

органларида хизмат қилиш мақсадга айланади, чунки улар қаҳрамонлик 

ҳаракатларини кўрган ва эшитган ходимлар каби жасур ва садоқатли бўлишга 

интиладилар. 

ХУЛОСА 

Ўзбекистон Республикаси Ички ишлар органлари ходимларининг 

қаҳрамонлиги ёшлар орасида ватанпарварлик ва ахлоқий қадриятларни 

шакллантиришда муҳим ўрин тутади. Жасорат ва фидойилик мисоллари 

ёшларни ватанга хизмат қилишга ва кучли ахлоқий сифатларни 

ривожлантиришга илҳомлантиради. Ўзгарувчан дунёда, барқарор ижтимоий 

тартиб ва хавфсизлик муҳим бўлган бир пайтда, бундай мисоллар келажак 

авлодни тарбиялашда беқиёс аҳамиятга эга. 

